
Annotatsiya. Mazkur maqolada pedagogika oliy taʼlim muassasalari 

talabalarining asosiy jismoniy sifatlari rivojlanish darajasi va mutanosibligini baholash 

uchun model xususiyatlarini ishlab chiqish masalasi yoritilgan. Tadqiqot natijalari 

asosida persentil shkalalari yordamida jismoniy sifatlar va kardiorespirator tizimning 

funksional koʻrsatkichlari uchun model darajalari belgilangan. Talabalarning jismoniy 

qobiliyatlari rivojlanishidagi mutanosiblik tahlil qilinib, ularni baholash va nazorat qilish 

imkoniyatlari asoslangan. 

Kalit soʻzlar: talabalar, jismoniy sifatlar, jismoniy tayyorgarlik, model 

xususiyatlari, persentil shkalasi, mutanosib rivojlanish, jismoniy qobiliyatlar, funksional 

holat, kardiorespirator tizim, jismoniy tarbiya. 

Аннотация. В статье рассматривается разработка модельных характеристик 

для оценки уровня развития и сбалансированности основных физических качеств 

студентов высших педагогических образовательных учреждений. На основе 

результатов исследования с использованием перцентильных шкал установлены 

модельные уровни физических качеств и функциональных показателей 

кардиореспираторной системы. Проведен анализ сбалансированности развития 

физических способностей студентов и обоснованы возможности их оценки и 

контроля. 

Ключевые слова: студенты, физические качества, физическая 

подготовленность, модельные характеристики, перцентильная шкала, 

сбалансированное развитие, физические способности, функциональное состояние, 

кардиореспираторная система, физическое воспитание. 

Annotation. This article examines the development of model characteristics for 

assessing the level and balance of the main physical qualities of students at pedagogical 

higher education institutions. Based on the research findings, model levels for physical 

qualities and functional indicators of the cardiorespiratory system were established using 

percentile scales. The balance of studentsʼ physical abilities development was analyzed, 

and approaches to their assessment and monitoring were substantiated. 

Keywords: students, physical qualities, physical fitness, model characteristics, 

percentile scale, balanced development, physical abilities, functional state, 

cardiorespiratory system, physical education. 

Biz tomonidan oʻtkazilgan pedagogika oliy ta’lim muassasalari talabalarining 

jismoniy sifatlari rivojlanish darajasi tadqiqoti natijalariga koʻra, 1-2-bosqich 

talabalarining jismoniy sifatlar rivojlanishining oʻrtacha guruh koʻrsatkichlari 18–22 

yoshdagi sogʻlom odamlar uchun ushbu sifatlarning oʻrtacha darajasiga va “Jismoniy 

tarbiya” fani oʻquv dasturi nazorat normalarining ijobiy baholariga mos keladi degan 

xulosaga kelish mumkin. 3-4- bosqich talabalarining jismoniy sifatlari testlash natijalari 

salbiy dinamikaga ega boʻlganligi sababli, talabalarning jismoniy sifatlari rivojlanish 

darajasini baholashning persentil shkalalarini hisoblashda 3-4- bosqich talabalarining 

natijalaridan foydalanmadik. 

Pedagogika oliy taʼlim muassasalari talabalarining jismoniy sifatlari rivojlanish 

darajalari uchun yangi model xususiyatlarini ishlab chiqishning dolzarbligi norma 

zamonaviy boʻlishi kerakligi bilan bogʻliq, yaʼni turli avlod odamlarining harakat 

imkoniyatlari bir xil emasligini hisobga olish zarur va normalarni davriy ravishda qayta 

koʻrib chiqish lozim [9]. Ilmiy-texnik taraqqiyotning rivojlanishi bilan ijtimoiy va ishlab 

chiqarish muhiti sharoitlari oʻzgarib borayotganligi munosabati bilan jismoniy sifatlar 

rivojlanish darajasini kelajakdagi mehnat faoliyati talablariga moslashtirish zarur. 

Bizning fikrimizcha, talabalarning jismoniy sifatlari rivojlanish koʻrsatkichlarining 

model darajaga mos kelishi yosh mutaxassislarning jismoniy tayyorgarligiga 

qoʻyilayotgan zamonaviy talablarga javob beradi. 

Tadqiqotning ikkinchi vazifasini hal qilish uchun matematik statistika va sport 

metrologiyasi metodlari yordamida pedagogika oliy taʼlim muassasalari talabalarining 

jismoniy sifatlari va funksional holatining optimal rivojlanish darajasi model 

xususiyatlari ishlab chiqildi [13]. 

Baholash, taqqoslash va pedagogika oliy taʼlim muassasalari talabalarining jismoniy 

sifatlarini rivojlanish darajasi hamda mutanosibligini nazorat qilish qulayligi uchun 1-2- 

bosqich talabalarini testlash natijalari asosida har bir test uchun persentil shkalalari 

hisoblab chiqildi. Test natijalarini persentil shkalalariga oʻtkazish dastlab turli oʻlchov 

birliklarida ifodalangan alohida jismoniy sifatlarning rivojlanish darajasi va 

mutanosibligini taqqoslash imkonini berdi. Persentil shkalalarini qoʻllash “Jismoniy 

tarbiya” fan dasturining nazorat normalarida qoʻllaniladigan besh ballik shkala bilan 

solishtirganda testlash jarayonida olingan natijalarni yanada aniq va differensial baholash 

shart-sharoitlarini yaratadi, shuningdek, zamonaviy baholash vositalari ishlab chiqilmagan 

testlar natijalarini baholash imkonini beradi. 

Persentil shkalasi boʻyicha erishilgan natija uchun hisoblanadigan persentillar 

sinovdan oʻtgan shaxs ushbu guruhdagi qancha foiz kishidan oldinda ekanligini koʻrsatadi. 

Persentil shkalalari juda ravshan [9], qulay va iroda talab qiladigan sifatlarni testlashda 

shaxsiy koʻrsatkichlarning oʻsishini ragʻbatlantiradi [14]. 

Qidiruv tadqiqotida olingan natijalarni tahlil qilib, biz qoʻllagan testlar va funksional 

sinovlar koʻrsatkichlarining kerakli va normativ qiymatlarini oʻrganib chiqib, jismoniy 

sifatlarning model darajasini persentil shkalasi boʻyicha 31 dan 68 persentilgacha 

belgiladik (1-jadval), bu taxminan normal taqsimot qonuniyatiga koʻra ±0,5σ ga toʻgʻri 

keladi [14]. Bizning fikrimizcha, bu talabalar muvaffaqiyatli oʻquv, ijtimoiy va mehnat 

faoliyati uchun zarur boʻlgan jismoniy sifatlarning optimal rivojlanish darajasidir. 

Jismoniy sifatlar rivojlanish koʻrsatkichlari 68 persentildan yuqori boʻlganlar 

«modeldan yuqori» darajasiga mos keladi. Jismoniy sifatlar rivojlanish darajasini 

xarakterlovchi testlardagi talabalar natijalari biz hisoblab chiqilgan baholash 

shkalalarining 31 persentilidan kam boʻlsa, pedagogika oliy taʼlim muassasalari oʻquv 

dasturining nazorat normalarida qoniqarsiz bahoga toʻgʻri keladi, ushbu yoshdagi sogʻlom 

odamlar uchun normaning quyi chegarasida yoki normadan pastda joylashgan va bizning 

fikrimizcha, tuzatishga muhtoj. 

1-jadval.  

Jismoniy sifatlar va kardiorespirator tizimining funksional koʻrsatkichlarining 

model darajasi 

t/r Nazorat mashqi, test Model darajasi 

1.  PWC₁₇₀ /kg, kgm/min/kg 14,6 – 16,2 

2.  Shtange sinovi, s 54 – 60 

3.  Genchi sinovi, s 31 – 36 

4.  2000 m yugurish, s 555 – 525 

5.  Turnikda tortilish, marta 7 – 12 

6.  Yerda tayanchda qoʻllarni bukish-choʻzish, marta 23 – 29 

7.  Tirsakda tayanchda oyoqlarni koʻtarish, (90o) marta 19 – 24 

8.  Qoʻl dinamometriyasi, kg 45 – 54 

9.  Joyidan uzunasiga sakrash, sm 225 – 239 

10.  Mokisimon yugurish 3×10 m (T₂), s 8 – 7,6 

11.  30 m yugurish (T₁), s 4,7 – 4,5 

12.  
Harakat lokomotsiyalaridagi muvofiqlashtirish qobiliyatlari 

koʻrsatkichi (T₂ – T₁), s 
3,3 – 3,1 

13.  Asosiy turgan holatdan oldinga engashish, sm 5 – 10 

Ishlab chiqilgan model xususiyatlari talabalar jismoniy sifatlarining rivojlanish 

darajasi va mutanosibligini nazorat qilish imkonini beradi. 

Bitta talabada model darajasidan past boʻlgan test natijalari soni bizning holatda 1 

tadan 9 tagacha oʻzgarib turishi mumkin, ularning turli kombinatsiyalari talabalar orasida 

esa oʻnlab variantlarni tashkil etadi. 

“Percentil” shkala va biz tomonidan ishlab chiqilgan model xususiyatlardan 

foydalanib, talabalarning jismoniy qobiliyatlari rivojlanishining mutanosibligi tahlil 

qilindi. Olingan maʼlumotlar tahlili natijasida jismoniy qobiliyatlari mutanosib 

rivojlangan talabalar 13 %, mutanosib emas rivojlangan talabalar esa 87 % ni tashkil 

etishi aniqlandi. 

Talabalarning jismoniy qobiliyatlari rivojlanishidagi mutanosiblik darajasi turli 

bosqichlarda oʻqish davomida oʻzgarmasligi pedagogika oliy taʼlim muassasalaridagi 

jismoniy tarbiya boʻyicha standart dasturning jismoniy qobiliyatlarni kompleks 

rivojlantirishga qaratilgan boʻlishiga qaramay, jismoniy tayyorgarlikning 

mutanosibligini taʼminlashda yetarli samarador emasligidan dalolat beradi. 

Tekshirilgan talabalarni jismoniy qobiliyatlari rivojlanishining mutanosibligi va 

darajasiga koʻra besh guruhga ajratish mumkin: 

 past darajadagi mutanosib rivojlangan jismoniy qobiliyatlilar, 

 oʻrta darajadagi mutanosib rivojlangan jismoniy qobiliyatlilar, 

 yuqori darajadagi mutanosib rivojlangan jismoniy qobiliyatlilar, 

 past darajadagi mutanosib emas rivojlangan jismoniy qobiliyatlilar, 

 oʻrta darajadagi mutanosib emas rivojlangan jismoniy qobiliyatlilar, 

 yuqori darajadagi mutanosib emas rivojlangan jismoniy qobiliyatlilar (2-jadval). 

“Jismoniy tarbiya” fanining ishchi dasturida nazarda tutilgan standart test 

majmuasining mutanosibligini baholash maqsadida “qoniqarli” bahosining percentil 

darajaga oʻtkazilgan koʻrsatkichlarini talabalarning jismoniy qobiliyatlari rivojlanish 

darajasining biz tomonidan ishlab chiqilgan model xususiyatlari bilan solishtirdik. 

“Jismoniy tarbiya” fanining ishchi dasturida nazarda tutilgan standart test 

majmuasining mutanosibligini baholash maqsadida “qoniqarli” bahosining percentil 

darajaga oʻtkazilgan koʻrsatkichlarini talabalarning jismoniy qobiliyatlari rivojlanish 

darajasining biz tomonidan ishlab chiqilgan model xususiyatlari bilan solishtirdik. 

2-jadval 

t/r Jismoniy sifatlarning 

rivojlanish 

mutanosibligi va 

darajasi 

Talabalar jismoniy tayyorgarligining xarakteristikasi 

Talabalar ulushi 

umumiy sonning 

foizda, % 

1.  
Past darajadagi 

mutanosib rivojlanish 

Barcha jismoniy sifatlar rivojlanish koʻrsatkichlari 

darajasi model darajadan past 
3  

2.  
Oʻrta darajadagi 

mutanosib rivojlanish 

Barcha jismoniy sifatlar rivojlanish koʻrsatkichlari 

darajasi model darajaga mos keladi 
6  

3.  
Yuqori darajadagi 

mutanosib rivojlanish 

Barcha jismoniy sifatlar test koʻrsatkichlari darajasi 

model darajadan yuqori 
5  

4.  
Past darajadagi 

nomutanosib rivojlanish 

Kamida 6 ta jismoniy sifatlar rivojlanish koʻrsatkichi 

darajasi model darajadan past 
19  

5.  
Oʻrta darajadagi 

nomutanosib rivojlanish 

5 va undan koʻp test koʻrsatkichi model darajada va 

undan yuqori, lekin model darajadan past 

koʻrsatkichlar mavjud 

59  

6.  
Yuqori darajadagi 

nomutanosib rivojlanish 

Jismoniy sifatlar test koʻrsatkichlari darajasi model 

darajada va undan yuqori. Model darajadan past 

koʻrsatkichlar yoʻq 

8  

Izoh. Bu yerda va keyingi qismlarda - biz tadqiq qilgan asosiy jismoniy sifatlarning 10 ta 

koʻrsatkichidan. 

 

 
 

1-rasm. “Jismoniy tarbiya” fanining nazorat normalaridagi 3 ballik baho bilan 

talabalar jismoniy sifatlarining model darajasini taqqoslash hamda nazorat normalarining 

mutanosibligini aniqlash 

Pedagogika oliy taʼlim muassasalari talabalarining jismoniy tayyorgarligiga oid 

nazorat testlari koʻrsatkichlarini 3 ballik bahoga mos keladigan darajada, persentil 

darajalariga oʻtkazib, biz ishlab chiqqan model xususiyatlari bilan taqqoslash va tahlil 

qilish natijasida “Jismoniy tarbiya” fani ishchi dasturida talabalar jismoniy 

tayyorgarligini baholash uchun koʻzda tutilgan testlar majmuasi koʻrsatkichlarining 

mutanosibligi haqida xulosa chiqarish mumkin. 

Har bir jismoniy sifatning rivojlanishi oʻziga xos xususiyatlarga va rivojlanish 

surʼatlariga ega boʻlib, boshqa sifatlarga nisbatan nomutanosib kechishi mumkin, bu esa 

doimiy tipik guruhlarning bir xilligiga taʼsir qiladi. Bizning fikrimizcha, talabalarni 

somatotip boʻyicha yoki jismoniy tayyorgarlik darajasi boʻyicha doimiy kichik 

guruhlarga ajratib, differensial yondashuvni amalga oshirish orqali orqada qolayotgan 

jismoniy sifatlar jihatidan bir xil tarkibli kichik guruhlar hosil qilish imkonini bermaydi, 

yaʼni tipik kichik guruhlarni shakllantirishning yangi yondashuv va tamoyillarini izlash 

zarur. 

